
ТУРЛИ КОНСТРУКЦИЯЛАГИ ҚОЗИҚЧАЛИ-ПЛАНКАЛИ БАРАБАНЛАРНИНГ 
ТОЗАЛАШ САМАРАДОРЛИГИГА ТАЪСИРИ 

1Хамроева М.Ф., 1Мухамеджанова С.Ф., 2Туйчиев Т.О. 
1Бухоро муҳандислик-технология институти,  

 2Тошкент тўқимачилик ва енгил саноат инстиути. 
Аннотация. Мақолада турли конструкциядаги қозиқчали-планкали барабанларнинг тозалаш 

самарадорлигига таъсирини ўрганиш бўйича олиб борилган тадқиқот натижалари келтирилган. Тадқиқот 
натижалари кўра, ускунанинг иш унумдорлиги 3 тонна/соатдан 7 тонна/соатга кўтарилишида тозалаш 
самарадорликнинг энг кам пасайиши қозиқчанинг баландлиги 80 мм ва қопламанинг диаметри 240 мм бўлган 
қозиқчали-планкали барабанда эришилди. Аммо олдинги тадқиқотларимизда чигитнинг механик 
шикастланганлигини тадқиқ этганимизда ушбу вариантдаги қозиқчали барабанда қозиқчанинг баландлиги 65 
мм ва ички қопламанинг диаметри 270 мм бўлган қозиқчали-планкали барабанга нисбатан 0,2 %га юқори 
эканлигини эътиборга олиб, ишлаб чиқариш шароитида ўтказиладиган тадқиқотларда қозиқчанинг 
баландлиги 65 мм бўлган қозиқчали-планкали барабан тавсия этамиз. 

Калит сўзлар: пахта, ифлослик, механик шикастланганлик, тозалагич, қозиқчали-планкали барабан, 
қозиқча, қоплама.  

 

ВЛИЯНИЕ РАЗЛИЧНЫХ КОНСТРУКЦИЙ НА ЭФФЕКТИВНОСТЬ ОЧИСТКИ 
СВАЙНЫХ БАРАБАНОВ 

1Хамроева М.Ф., 1Мухамеджанова С.Ф., 2Туйчиев Т.О. 
1 Бухарский инженерно-технологический институт, 

2Ташкентский институт текстильной и легкой промышленности. 
Аннотация. В статье приведены результаты исследования влияния различных конструкций колково 

планчатых барабанов на эффективность очистки. Согласно результатам исследования, наибольшее 
повышение производительности оборудования с 3 тонн/час до 7 тонн/час при минимальном снижении 
эффективности очистки было достигнуто в барабане с колками высотой 80 мм и диаметром покрытия 240 
мм. Однако в наших предыдущих исследованиях, когда мы изучали механическое повреждение хлопка, было 
установлено, что в этом варианте барабана с колками высотой 65 мм и диаметром внутреннего покрытия 
270 мм эффективность на 0,2 % выше. Учитывая это, в исследованиях, проводимых в производственных 
условиях, мы рекомендуем использовать барабан с колками высотой 65 мм. 

Ключевые слова: хлопок, сорные примеси, механические повреждения, очиститель, колковый барабан, 
колок, покрытие. 

THE INFLUENCE OF DIFFERENT CONSTRUCTIONS ON THE CLEANING 

EFFICIENCY OF PILE-PLATE DRUMS 
1Khamroeva M.F., 1Mukhamedjanova S.F., 2Tuychiev T.O. 

1Bukhara institute of engineering technology, 2Tashkent textile and light industry institute. 
Annotation. The article presents the results of a study of the effect of different designs of peg-slatted drums on 

cleaning efficiency. According to the results of the study, the greatest increase in equipment productivity from 3 
tons/hour to 7 tons/hour with a minimal decrease in cleaning efficiency was achieved in a drum with 80 mm high pegs 
and a 240 mm coating diameter. However, in our previous studies, when we studied the mechanical damage to cotton, it 
was found that in this version of the drum with 65 mm high pegs and an internal coating diameter of 270 mm, the 
efficiency was 0.2% higher. Taking this into account, in studies conducted under production conditions, we recommend 
using a drum with 65 mm high pegs. 

Key words: cotton, impurities, mechanical damage, cleaner, peg drum, peg, coating. 
 

Кириш. Пахтани майда ифлосликлардан тозалаш ускуналарини такомиллаштириш 
бўйича бир қанча маҳаллий ва хорижий олимлар томонидан тадқиқотлар олиб борилган 
бўлиб, ушбу изланишларда ускунанинг таъминлагичининг эни ва шакли [1] ҳамда 
қозиқчали-планкали барабанлар билан оралиқ масофалари [2], пахтани тозалаш зонасига 
узатишдан олдин қозиқчали-планкали барабанларнинг юқори қисмида титиш [3], 
қозиқчаларнинг турли шакллари ва ўлчамлари [4], тўрли юзанинг ҳар хил вариантлари [5-6] 
ва тозалаш жараёнига иссиқ ҳаво бериб [7-9] исиқлик намлик кўрсаткичларини ўзгартириш 
орқали тозалаш самарадорлигига таъсири каби бир қатор техник ечимлар таклиф этилган.  

Кўп қиррали қозиқчали-планкали барабанни такомиллаштиришга бағишланган илмий 
тадқиқот ишида  [10] умумий диаметри сақлаган ҳолда қозиқли барабанларнинг қопламалари 
диаметрлари бўйича бир-биридан фарқ қилиб, кетма-кетлик билан катталашиб, биринчи 
қозиқчали барабан қопламасининг диаметри иккинчи қозиқчали барабан қопламасининг 
диаметридан кичик, иккинчи қозиқчали барабан қопламасининг диаметри учунчи қозиқчали 
барабан қопламасининг диаметридан кичик, учинчиси тўртинчи қозиқчали барабан 
қопламаси диаметридан кичик ҳолда тайёрланган. Қозиқчали барабан қопламасининг 
диаметри кичрайганда умумий диаметри сақлаш учун қозиқчаларнинг узунлиги 
катталаштирилган. Бунда дисклар диаметрини 300, 280, 260, 240, 220 ва 200 мм  ўлчамларда, 
қозиқчаларнинг узунлиги эса 50, 60, 70, 80, 90 ва 100 мм га тенг бўлган. Иккита қозиқчалар 
қаторининг оралиқ масофаси 176,625 мм ни ва қозиқчалар ҳамда планкалар қаторлари 
оралиқ масофаси 88,3125 мм ни ташкил этган. Яъни мавжуд қозиқчали-планкали барабанлар 
каби қозиқчалар ва планкалар қаторларининг оралиқ масофаси бир хил ўлчамда эмаслигини 
кўришимиз мумкин. Ишлаб чиқариш шароитида олиб борилган тажрибаларда мавжуд 
технологиянинг тозалаш самарадорлиги 81,8 %ни ва тавсия вариантдаги кўп қиррали 
қозиқчали-планкали барабанлар ўрнатилган технологияда эса 84,8 % ни ташкил этиб, 
тозалаш самарадорлигини 3 %га оширишга эришилган. 

Олиб борилган назарий ва амалий изланишларда барабан парракларининг 
узунлигининг ошиши натижасида тозалаш самарадорликка таъсири ўрганилмаган. 
Шунингдек, тадқиқотларда саккиз қиррали қопламага саккиз қатор қозиқчалар ўрнатилган 
бўлиб, уларнинг қаторлари орасидаги масофа бир хил ўлчамда (қозиқчалар қатори орасидаги 
бурчак 450). Лекин барабан 4та қопламадан иборат бўлиб, ҳар бир қопламага 2 қатордан 
қозиқчалар ўрнатилган. Шунинг ҳисобига икки қатор қозиқчалардан сўнг планкалар ва икки 
қатор қозиқчалар тартибида жойлаштирилган. Мавжуд конструкциядаги қозиқчали 
барабанларда, қозиқчалар ва планкалар оралиқ масофаси бир хил ўлчамда олинган. Бу ўз 
навбатида жараённинг бир хилда кечишига олиб келади.  

Амалий тадқиқотлар. Тадқиқотларда бир хил конструкциядаги турли вариантдаги 
қозиқчали-планкали барабанларнинг ускунанинг тозалаш самарадорлигига таъсирини тадқиқ 
этиш учун лаборатория тажрибаларини ўтказамиз. Бунинг учун дастлаб 1ХК ускунасининг 
лаборатория намунасига мавжуд қозиқчали-планкали барабанлар ўрнатилиб, тажрибалар 
ўтказилди. Тажрибалар уч марта такрорланишда ўтказилди. Ҳар бир тажриба ўтказишда 

тозалашда ажралган ифлосликлар бункердан олиниб, электрон тарозида вазни ўлчанди ҳамда 
тозалаш самарадорлиги аниқланди. Кейинги вариантдаги қозиқчали-планкали барабанлар 
ўрнатилиб, ҳудди шу тарзда тажрибалар олиб борилди. Тадқиқотларда С65-24 селекция 
навидаги пахтани тозалашдан олдинги намлиги 8,05 ва 8,50 %ларда ва ифлослиги 8,2; 11,5 
%лардаги пахта хом ашёсидан фойдаланилди. 

Тадқиқот вариантларидаги қозиқчали-планкали барабанлар ўрнатилган тозалагичда 
олиб борилган тадқиқот натижалари ускунанинг иш унумдорликлари бўйича 1÷3-расмларда 
келтирилган.  

 

 
 

 - I нав хом ашёси;  - III нав хом ашёси 
1-расм. Қозиқчали-планкали барабанлар қозиқчаларининг узунлиги ва ички қопламининг 
диаметрини турли қийматларида тозалаш самарадорликнинг ўзгариш гистограммаси 

(иш унумдорлик 3 тонна/соат). 
 

Тозалагичнинг иш унумдорлиги 3 тонна/соатни ташкил этиб (1-расм), мавжуд 
қозиқчали-планкали барабанлар ишлатилганда тозалаш самарадорлик I нав хом ашёда 41,4 
%ни, III нав хом ашёда 44,1 %ни, қозиқчанинг баландлиги 65 мм ва қопламанинг диаметри 
270 мм бўлган қозиқчали-планкали барабан ўрнатилганда навлар бўйича 45,8 ва 47,6 
%ларни, қозиқчанинг баландлиги 80 мм ва қопламанинг диаметри 240 мм бўлган қозиқчали-
планкали барабан ўрнатилганда 46,5 ва 48,6 %ларни, қозиқчанинг баландлиги 95 мм ва 
қопламанинг диаметри 210 мм бўлган қозиқчали-планкали барабан ўрнатилганда эса 45,7 ва 
47,4 %ларни ташкил этди.  

Тадқиқотларда энг юқори тозалаш самарадорлиги қозиқчанинг баландлиги 80 мм ва 
қопламанинг диаметри 240 мм бўлган қозиқчали-планкали барабан ўрнатилган тозалагичда 
аниқланди. Мавжуд конструкциядаги қозиқчали планкали барабанларга нисбатан I нав хом 
ашёда 5,1 % ва III нав хом ашёда 4,5 %гача юқори бўлишига эришилди. 

Тозалагичнинг иш унумдорлиги 5 тонна/соатни ташкил этиб (2-расм), мавжуд 
қозиқчали-планкали барабанлар ишлатилганда тозалаш самарадорлик I нав хом ашёда 39,3 
%ни, III нав хом ашёда 41,8 %ни, қозиқчанинг баландлиги 65 мм ва қопламанинг диаметри 
270 мм бўлган қозиқчали-планкали барабан ўрнатилганда навлар бўйича 44,2 ва 46,1 
%ларни, қозиқчанинг баландлиги 80 мм ва қопламанинг диаметри 240 мм бўлган қозиқчали-
планкали барабан ўрнатилганда 45,2 ва 47,3 %ларни, қозиқчанинг баландлиги 95 мм ва 
қопламанинг диаметри 210 мм бўлган қозиқчали-планкали барабан ўрнатилганда эса 44,3 ва 
45,9 %ларни ташкил этди. 

Тадқиқотларда энг юқори тозалаш самарадорлиги қайд этилган қозиқчанинг 
баландлиги 80 мм ва қопламанинг диаметри 240 мм бўлган қозиқчали-планкали барабан 
мавжуд конструкциядаги қозиқчали-планкали барабанларга нисбатан I нав хом ашёда 5,0 % 
ва III нав хом ашёда 4,1 %гача юқори бўлишига эришилди (2-расм). 

Қозиқчалар ва ички қопламанинг турли конструкциялари 

 - I нав хом ашёси;  - III нав хом ашёси 
2-расм. Қозиқчали-планкали барабанлар қозиқчаларининг узунлиги ва ички қопламининг 
диаметрини турли қийматларида тозалаш самарадорлигининг ўзгариш гистограммаси 

(иш унумдорлик 5 тонна/соат). 
Тозалагичнинг иш унумдорлиги 7 тонна/соатни ташкил этиб (3-расм), мавжуд 

қозиқчали-планкали барабанлар ишлатилганда тозалаш самрадорлик I нав хом ашёда 37,2 
%ни, III нав хом ашёда 39,9 %ни, қозиқчанинг баландлиги 65 мм ва қопламанинг диаметри 
270 мм бўлган қозиқчали-планкали барабан ўрнатилганда навлар бўйича 43,6 ва 45,3 
%ларни, қозиқчанинг баландлиги 80 мм ва қопламанинг диаметри 240 мм бўлган қозиқчали-
планкали барабан ўрнатилганда 44,5 ва 46,5 %ларни, қозиқчанинг баландлиги 95 мм ва 
қопламанинг диаметри 210 мм бўлган қозиқчали-планкали барабан ўрнатилганда эса 43,6 ва 
45,2 %ларни ташкил этди. Тадқиқотларда энг юқори тозалаш самарадорлиги қайд этилган 
қозиқчанинг баландлиги 80 мм ва қопламанинг диаметри 240 мм бўлган қозиқчали-планкали 
барабан мавжуд конструкциядаги қозиқчали-планкали барабанларга нисбатан I нав хом 
ашёда 6,4 % ва III нав хом ашёда 5,3 %гача юқори бўлишига эришилди. 

 

 
 

 - I нав хом ашёси;  - III нав хом ашёси 
3-расм. Қозиқчали-планкали барабанлар қозиқчаларининг узунлиги ва ички 

қопламининг диаметрини турли қийматларида тозалаш самарадорлигининг ўзгариш 
гистограммаси (иш унумдорлик 7 тонна/соат).  

 

Иш унумдорликнинг 3 тонна/соатдан 7 тонна/соатга кўтарилишида мавжуд 
конструкциядаги қозиқчали-планкали барабаннинг тозалаш самарадорлиги I нав хом ашёда 
41,4 %дан 37,2 %гача пасайиб, тозалаш самарадорлигининг пасайиши 4.2% ни ташкил этди. 

Қозиқчалар ва ички қопламанинг турли конструкциялари 

Қозиқчалар ва ички қопламанинг турли конструкциялари 

Қозиқчанинг баландлиги 65 мм ва қопламанинг диаметри 270 мм бўлган қозиқчали-планкали 
барабанда тозалаш самарадорлик 45,8 %дан 43,6%га пасайиб, тозалаш самарадорликни 
пасайиши 2,2 %ни ташкил этди. Қозиқчанинг баландлиги 80 мм ва қопламанинг диаметри 
240 мм бўлган қозиқчали-планкали барабанда тозалаш самарадорлик 46,5 %дан 44,5%га 
пасайиб, тозалаш самарадорликни пасайиши 2 %ни ташкил этди. Қозиқчанинг баландлиги 95 
мм ва қопламанинг диаметри 210 мм бўлган қозиқчали-планкали барабанда тозалаш 
самарадорлик 45,7 дан 43,6% га пасайиб, самарадорликнинг пасайиши 2,1 %ни ташкил этди.  

Хулоса. Таҳлиллардан кўриниб турибдики, иш унумдорликнинг 3 тонна/соатдан 7 
тонна/соатга кўтарилишида тозалаш самарадорликни энг кам пасайиши қозиқчанинг 
баландлиги 80 мм ва қопламанинг диаметри 240 мм бўлган қозиқчали-планкали барабанда 
эришилди. Демак, қозиқчанинг баландлиги 80 мм бўлганда тозалаш самарадорлиги иш 
унумдорлигининг ошишида ҳам камайишини паст даражада бўлишига олиб келиб, жараёнга 
ижобий таъсир этмоқда. Лекин олдинги бўлимда чигитнинг механик шикастланганлигини 
тадқиқ этганимизда ушбу вариантдаги қозиқчали барабанда қозиқчанинг баландлиги 65 мм 
ва ички қопламанинг диаметри 270 мм бўлган қозиқчали-планкали барабанга нисбатан 0,2 % 
га юқори эканлигини эътиборга олиб, ишлаб чиқариш шароитида ўтказиладиган тадқиқот-
ларда қозиқчанинг баландлиги 65 мм бўлган қозиқчали-планкали барабан тавсия этамиз. 

